
Dr Feehn

E beese Prichd am Radio,
dr Biiswind chäm cho triibe,
dr Winter well i d'Neechi cho
und etz fir gältig's bliibe.

Es chund dr d'Nachd e Wirbelwind
cho toosse und cho bruise.
Und d'Bletter, wo scho gälbi sind,
verblaasd er wiit dri uise.

Am Morge chamme ob um Schnee

dr Himmel blai und griäne
i heiterhelle Striiche gseh

und d'Sunne a de Fliähne.

Was isch das fir-n-e Freid und Prachd,
wo chund cho Wermi bringe,
i jedum wider Hoffnig machd
und d'Amsle lahd la singe.

Das isch dr Feehn mid siiner Gwalt,
dr Kenig i de Bärge.
Fir ihn' sind all Prophète halt
nur winzig Gartezwärge.

J. v. M.

